
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՏԱՌԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ
	       1. Արտակարգ իրավիճակների նախարարություն
	16.12.2021թ.

	
	N 01/01.1/7012

	 Հանրապետության անտառային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ առաջարկություններ և առարկություններ չունի:
	Ընդունվել է։

	2. Ֆինանսների նախարարություն
	23.12.2021թ.

	
	N 01/8-1/21149

	Հայաստանի Հանրապետության անտառային օրենսգրքում փոփոխություններ և լրացումներ կատարելու մասին օրենքի նախագծի (այսուհետ՝ Նախագիծ) վերաբերյալ, որով առաջարկվում է գործող իրավական ակտերի և առաջիկայում մշակվելիք իրավական ակտերի համար Անտառային օրենսգրքում ամրագրել լիազորող նորմեր, հայտնում ենք հետևյալը.
1. Նախագծի 1-ին հոդվածով նախատեսվում է անտառների կայուն կառավարման ոլորտում ՀՀ կառավարության իրավասություններից սահմանել նաև՝ պետական կառավարման լիազորված մարմնի ենթակայությամբ գործող մարմնի անտառների և անտառային հողերի պահպանություն իրականացնող աշխատողներին հատկացվող ծառայողական զենքի ու զինամթերքի տեսակի, ձևի, մոդելի և քանակի, ինչպես նաև զենք կրելու իրավունք ունեցող պաշտոնների անվանացանկի սահմանումը: Այդ կապակցությամբ հստակեցման կարիք ունի՝ տվյալ կետում որպես մարմին նկատի է առնվում շրջակա միջավայրի նախարարությանը ենթակա անտառային կոմիտեն, թե պետական ոչ առևտրային կազմակերպությունները: Հարկ է նշել, որ եթե խոսքը վերաբերում է անտառային կոմիտեին, ապա լրացուցիչ քննարկման և հիմնավորման կարիք ունի վերջինիս աշխատողներին զենք ու զինամթերք հատկացնելու հանգամանքը, հակառակ պարագայում համապատասխան կետում անտառային կոմիտեի փոխարեն անհրաժեշտ է դիտարկել համապատասխան պետական ոչ առևտրային կազմակերպություններին:

2. Նախագծի 2-րդ հոդվածով անտառների կայուն կառավարման ոլորտում պետական կառավարման մարմնի իրավասություններից է սահմանվում նաև՝ անտառակառավարման ազգային տեղեկատվական համակարգի վարման կարգի հաստատումը: Այդ կապակցությամբ առաջարկում ենք հստակեցնել՝ արդյո՞ք տվյալ տեղեկատվական համակարգը ներկայումս գոյություն ունի և արդյո՞ք վերջինիս գոյության կամ գոյության անհրաժեշտության գծով առկա է համապատասխան իրավական հիմք, թե ոչ: 
Միաժամանակ առաջարկում ենք նշված տեղեկատվական համակարգի վարման համար անհրաժեշտ հնարավոր ծախսերի գծով ներկայացնել համապատասխան տեղեկատվություն:

	 




Ընդունվել է։
Նախագծի խմբագրման արդյունքում է9) կետը հանվել է։








Ընդունվել է։
Անտառակառավարման ազգային տեղեկատվական համակարգը ստեղծվել է Գերմանիայի միջազգային համագործակցության ընկերության կողմից ԳՄՀԸ/GIZ այն որպես գույք 2014 թվականին փոխանցվել է գյուղատնտեսության նախարարությանը, իսկ հետո շրջակա միջավայրի նախարարության Անտառային կոմիտեին։ Համակարգի վարման և ծրագրի թարմացման ծախսերը կկազմեն      մոտ 5  մլն. դրամ։

	3. Տարածքային կառավարման և ենթակառուցվածքների նախարարություն
	21.12.2021թ.

	
	N ԳՍ/14.1/33093

	ՀՀ տարածքային կառավարման և ենթակառուցվածքների նախարարությունը քննարկել է «Հայաստանի Հանրապետության անտառային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը և հայտնում է, որ նախագծի վերաբերյալ առարկություններ և առաջարկություններ չկան: 
Տեղեկացնում ենք նաև, որ ՀՀ օրենքի նախագիծը ներկայացրել ենք ՀՀ մարզպետարանների քննարկմանը, տրամադրում ենք վերջիններիս կարծիքները և  առաջարկում ենք քննարկել ՀՀ Տավուշի մարզպետարանի առաջարկությունները և անհրաժեշտության դեպքում նախագիծը խմբագրել:
      Տավուշի մարզպետարանը հայտնում է, որ «Հայաստանի Հանրապետության անտառային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը քննարկվել է համայնքների ղեկավարների հետ և հիմնականում արժանացել հավանության։  Միաժամանակ առաջարկում է.
    Հոդված 16–ում հավելել կետ 6. Անտառային հողերը կարող են փոխանակվել համայնքի հողերի հետ համաձայն հողային օրենսգրքի 71 հոդվածի։
   Հոդված 30-ում հավելել կետ 2. Անտառաշինական նախագծերը համաձայնեցնել այն համայնքի ղեկավարների հետ, որ համայնքի վարչական տարածքներում կատարվելու են անտառապատման աշխատանքներ։
	Ընդունվել է։ 
Տավուշի մարզպետարանի առաջարկությունները կքննարկվեն հետագայում Անտառային օրենսգրքի նոր նախագծի մշակման ժամանակ, հաշվի առնելով, որ դրանք նախագծի կարգավորման առարկայի շրջանակում չեն։ 





			4. Արդարադատության նախարարություն
	                   03.02.2022թ.

	
	                 N 01/27.1/4604

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության անտառային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ
1. «Հայաստանի Հանրապետության անտառային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 1-ին հոդվածում «հոդվածը» բառն անհրաժեշտ է փոխարինել «հոդվածի 1-ին մասը» բառերով:
	


Ընդունվել է։ 
Նախագծում կատարվել է համապատասխան փոփոխությունը։

	2. Նախագծի 1-ին հոդվածով լրացվող է9) կետում անհրաժեշտ է հստակեցնել, թե որ մարմինն է հանդիսանում  պետական կառավարման լիազորված մարմնի ենթակայությամբ գործող:
	Ընդունվել է։ 
Նախագծի խմբագրման արդյունքում է9) կետը հանվել է։

	3. Նախագծի 2-րդ հոդվածով լրացվող ե5) կետում «տարածքային կառավարման և ենթակառուցվածքների նախարարի» բառերն անհրաժեշտ է փոխարինել «տարածքային կառավարման և ենթակառուցվածքների ոլորտում լիազոր մարմնի» բառերով:
Նույն դիտողությունը վերաբերում է նաև Նախագծի 2-րդ հոդվածով լրացվող ե6) կետին:
	Ընդունվել է։ 
Նախագծում կատարվել է համապատասխան փոփոխությունը։

	4. Նախագծի 6-րդ հոդվածում «հրահանգի» բառն անհրաժեշտ է փոխարինել «հրահանգին» բառով, իսկ՝ «կարգի» բառը՝ «կարգին» բառով:
	Ընդունվել է։ 
Նախագծում կատարվել է համապատասխան փոփոխությունը։

	5. Նախագծի 7-րդ հոդվածում «պարբերությունը» բառն անհրաժեշտ է փոխարինել «մասը» բառով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասին դրույթները, որոնց համաձայն՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է։ 
Նախագծում կատարվել է համապատասխան փոփոխությունը։

	6. Նախագծի 1-ին և 2-րդ հոդվածներով նախատեսվում է ենթաօրենսդրական նորմատիվ իրավական ակտերի ընդունում: Այս առումով անհրաժեշտ է Նախագծում նախատեսել անցումային դրույթներ, որոնցով կսահմանվեն վերոնշյալ ենթաօրենսդրական նորմատիվ իրավական ակտերի ընդունման ժամկետները:
Սույն դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջներից, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում է նաև ենթաօրենսդրական նորմատիվ իրավական ակտի ընդունման նախատեսվող ժամկետը:
	Ընդունվել է։ 
Նախագծում կատարվել է համապատասխան փոփոխությունը։

	7. Նախագծի 8-րդ հոդվածում առկա կարգավորումն առաջարկում ենք նախատեսել Նախագծի 3-րդ հոդվածից հետո՝ ապահովելու համար Նախագծով նախատեսվող հոդվածներում փոփոխությունների կատարման հաջորդականությունը:
	Ընդունվել է։ 
Նախագծում կատարվել է համապատասխան փոփոխությունը։


  

